
“Туган телдә сөйләшәбез” укыту-методик комплектына түбәндәгеләр керә:

1. Беренче кечкенәләр, икенче кечкенәләр, уртанчылар төркеме балаларын туган татар теленә өйрәтү буенча методик кулланмалар “Туган телдә сөйләшәбез” (авторлары: Хәзрәтова Ф.В. җитәкчелегендә иҗади төркем);

2. Зурлар һәм мәктәпкә әзерлек төркеме балаларын туган татар теленә өйрәтү буенча методик кулланма “Туган телдә сөйләшәбез” (авторлары: Зарипова З.М. җитәкчелегендә иҗади төркем);

3. Беренче кечкенәләр, икенче кечкенәләр, уртанчылар төркеме балалары белән шөгыльләнү өчен күрсәтмә һәм таратма материаллар “Туган телдә сөйләшәбез” (авторлары: Хәзрәтова Ф.В. җитәкчелегендә иҗади төркем);
4. Зурлар һәм мәктәпкә әзерлек төркеме балалары белән шөгыльләнү өчен күрсәтмә һәм таратма материаллар “Туган телдә сөйләшәбез” (авторлары: Зарипова З.М. җитәкчелегендә иҗади төркем);

5. “Туган телдә сөйләшәбез” УМКасына аудио-кушымта (3-4 яшьлек балалар өчен);

6. Уртанчылар төркеме балаларын туган татар теленә өйрәтү буенча “Туган телдә сөйләшәбез” эш дәфтәре (авторы: Хәзрәтова Ф.В.). 

Балалар бакчасы – белем бирү өлкәсендә беренче баскыч. Укымышлы, белемле булыр өчен кеше туган телен яхшы үзләштерергә тиеш. Шуңа күрә балалар бакчасының төп бурычы – халкыбызның телен үзләштерү нигезендә дөрес телдән сөйләмне формалаштыру. 
Мәктәпкәчә яшь - баланың сөйләме барлыкка килсен, актив рәвештә формалашсын, үссен өчен яхшы вакыт. Дөрес тәрбия бирү өчен бала мәктәпкәчә яшендә үк туган телен яхшы үзләштерергә тиеш.

Сөйләм тәрбиясенең төп максаты – баланың туган теленең нормаларын, кагыйдәләрен иҗади якын килеп үзләштерүе, аларны конкрет ситуацияләрдә дөрес итеп куллана белүе, төп коммуникатив сәләтләр үзләштерүе.
Бу уңайдан “Туган телдә сөйләшәбез” (“Говорим на родном языке”) УМКасы төзелгән. Бу УМК үз эченә мәктәпкәчә яшьтәге балаларны туган татар теленә өйрәтү буенча методик кулланмаларны, эш дәфтәрләрен (уртанчылар төркеме балалары өчен), аудиоязмалар, рәсемнәр җыелмасын кертә.

“Туган телдә сөйләшәбез” укыту-методик комплектының төп максаты – мәктәпкәчә яшьтәге балаларның дөрес телдән сөйләмнәрен формалаштуру. Программаның төп бурычы булып балаларны дөрес һәм матур итеп сөйләргә өйрәтү тора.

“Туган телдә сөйләшәбез” УМКасы беренче кечкенәләр, икенче кечкенәләр, уртанчылар, зурлар, мәктәпкә әзерлек төркемнәре өчен эшләнгән, сөйләмнең грамматик төзелешен формалаштыруга, тел системасының фонетик, лексик дәрәҗәләрен булдыруга, бәйләнешле сөйләмне үстерүгә юнәлгән. 
